
ПОЈАСНУВАЊЕ Бр. 1
Издадено на: Февруари 20, 2025 година

На Барањето за поднесување на понуди (RFB) за набавка на Тендер 10 – Градежни работи за подобрување на инфраструктурата на локалните патишта во избрани општини согласно изработени основни проекти – Дел 2а 
Реф бр.: LRCP-9034-9210-MK-RFB-A.2.1.10(2а)


Почитувани,
Во врска со прашањата поставени од потенцијалните понудувачи и согласно Барањето за поднесување на понуди (RFB) за горе наведениот предмет, во приложената Табела за појаснување бр.1 се дадени поставените прашања и одговорите на истите.
Со почит,
ЕИП, Комисија за евалуација

Прилог: Табела за појаснување бр.1

Измена

	1.
	Во тендерската документација, точка 3 Квалификации, во табелата со опрема наведено е дека се бара: 
„Асфалтна база со капацитет од најмалку 200 тони/час, оддалечена до најмногу 120 км од локациите каде што треба да се вгради асфалтната мешавина, со интегрирана А-еколошка дозвола и сертификат за употреба издадени од релевантни институции.“	
Ве молиме за појаснување дали овој услов може да се задоволи со  2 (две) асфалтни бази со А интегрирани еколошки дозволи, со поединечен капацитет не помал од 100 т/час а вкупен капацитет ќе биде поголем од 240 т/час, под услов двете асфалтни бази регионално да ги покриваат делниците предвидени со тендерот, на пример исток и запад, што ќе обезбеди секоја делница посебно да се асфалтира со производство на асфалт од една асфалтна база, која е на растојание од објектот помало од 120 км?


	БЗП - Квалификации
	1.
	Понудувачот може да обезбеди и повеќе од една асфалтна база со капацитет од најмалку 200 тони/час, оддалечена до најмногу 120 км од локациите каде што треба да се вгради асфалтната мешавина, со интегрирана А-еколошка дозвола и сертификат за употреба издадени од релевантни институции. За поголема одалеченост од 120км а не повеќе од 160км, подетално е наведено во БЗП.
* Понудувачот треба да ја има опремата во своја сопственост или да обезбеди доказ за достапност преку изнајмување, лизинг, купопродажен договор и слично.
	Појаснување

	2.
	Во тендерската документација, точка 3 Квалификации, подточка 4 Клучен персонал наведено е дека: 
-	„Во случај на доделување на повеќе од еден договор (дел), кои произлегуваат од паралелни постапки за набавка, за клучен експерт позиција Менаџер/ка на Договорот, понудувачот треба да ги исполни условите за квалификација за секој поединечен договор (дел) и да обезбеди посебни референци за секое од барањата за квалификација, вклучувајќи различни клучни експерти“. 
Дали овој услов се однесува само за позицијата Менаџер на Договорот или за сите клучни експерти со оглед на тоа што одредени позиции како што се експерт за животна средина, сообраќаен инженер, геодетски инженер и сл., се персонал кој што според нивниот обем на работа имаат капацитет да бидат ангажирани на повеќе проекти?
	БЗП - Квалификации
	2.
	Да, Условот се однесува само за клучните експерти Менаџери на договорите.
	Појаснување

	3.
	Во точка ИП 11.1 (i) е наведено Понудувачот/Член на група да достави „Копија од ревидиран биланс на состојба или други финансиски документи согласно домашното законодавство за 2022 2023 и 2024 година, потпишани од овластено лице, верификувани и потврдени“. 
Со оглед на тоа дека законскит рок за поднесување на Ревидиран биланс на состојба до Централен регистар е 30.06.2025 година, а крајниот рок за поднесување на Годишна завршна сметка е 15.03.2025 година за претходната работна година, не е возможно да се достави Ревидиран биланс на состојба за 2024 година.  
Ве молиме за појаснување дали се работи за печатна грешка.
	БЗП - Квалификации
	3.
	Да, станува збор за техничка грешка, економската способност понудувачите ќе ја докажуваат за 2021, 2022, 2023.
За истото ќе се направи соодветна измена во БЗП.
	Измена

	4.
	Во делот за опрема е наведено Понудувачот да достави доказ дека има на располагање Асфалтна база со капацитет од најмалку 200 тони/час, оддалечена до најмногу 120 км од локациите каде што треба да се вгради асфалтната мешавина, со интегрирана А-еколошка дозвола и сертификат за употреба издадени од релевантни институции..
Ве молиме за појаснување дали условот за Асфалтна база со капацитет од најмалку 200тони/час може да се исполни доколку Понудувачот достави доказ дека на располагање ќе има две асфалтни бази чиј вкупен капацитет би бил 200 или повеќе тони на час.
	БЗП - Квалификации
	4.
	Одговорот е даден во точка 1.
	Појаснување

